
Osnovne informacije o programu
„LER u BiH“ (Lokalni Ekonomski Razvoj u Bosni i Hercegovini) je prva četverogodišnja faza programa koji finansira Vlada Švicarske, 
provodi konzorcijum Caritas Švicarske i Niras, te ima za cilj jačanje lokalnog ekonomskog razvoja u Bosni i Hercegovini. 

Program se realizuje u 11 gradova i opština u Bosni i Hercegovini, u saradnji sa predstavnicima lokalnih zajednica, razvojnih agencija, 
poslovnih udruženja, nevladinih organizacija i privatnih kompanija koje djeluju na prostoru odabranih gradova i opština.

Period realizacije
01.08.2023 – 31.07.2027. (prva faza)

Cilj programa
Cilj programa je jačanje domaćih struktura unutar lokalnih zajednica širom Bosne i Hercegovine, kroz povezivanje javnog i privatnog 
sektora stvaranjem mreže koja će znatno unaprijediti razvoj lokalnih mikro, srednjih i makro ekonomija. Dodatno, projekat će 
generirati poslove i prihode sa posebnim fokusom na žene, mlade i marginalizovane grupe.  

Očekivani rezultati
Program će doprinijeti saradnji lokalnih aktera i uspostaviti inkluzivne procese koji će olakšati poslovanje i prilagođavanje budućim 
izazovima, te ostvarenje većih prihoda i pristojnijih poslova. Također, lokalni akteri – lokalne uprave, civilno društvo i privatni sektor 
udružit će snage kako bi maksimizirali svoju konkurentnost i kroz grantove unaprijedili ekonomiju lokalne zajednice.

Švicarska agencija za razvoj i saradnju SDC 
Švicarska agencija za razvoj i saradnju (SDC) je vladina agencija za međunarodnu saradnju u okviru Ministarstva vanjskih poslova 
Švicarske. Zajedno sa drugim saveznim uredima, SDC je odgovorna za koordinaciju međunarodne razvojne saradnje, saradnju sa 
Istočnom Evropom i koordinaciju isporuke humanitarne pomoći Švicarske Konfederacije.

Švicarska podržava Bosnu i Hercegovinu s fokusom na specifične sektore u skladu s prioritetima koje je definirala Vlada Bosne i 
Hercegovine. Švicarski program saradnje vođen je Agendom 2030 i interveniše u skladu sa prioritetima pristupanja Evropskoj Uniji 
i relevantnim domaćim strategijama. Aktivnosti saradnje usmjerene su na podršku inkluzivnim društvenim i političkim reformama, 
podsticanje ekonomskog razvoja, stvaranje pristojnijih radnih mjesta i jačanje zdravstvenog sektora.

U saradnji sa Bosnom i Hercegovinom, Švicarska pomaže u razvoju odgovornih institucija prilagođenih potrebama građana kroz 
poboljšanje pristupa javnim uslugama i njihovo lakše korištenje. Uključivanje marginalizovanih grupa je ključna briga razvojne 
saradnje. Intervencije stoga podstiču sve građane, posebno žene i mlade, da izraze svoj glas na strukturiran način i da aktivno 
učestvuju u donošenju odluka.

Caritas Švicarske u Bosni i Hercegovini
Od svog osnivanja 1901. godine, Caritas Švicarske predano pruža pomoć ljudima širom svijeta koji su u potrebi. Aktivno djelujući u 
20 zemalja, težeći okončanju siromaštva, nastojeći da to postigne svugdje i za svakoga. U Bosni i Hercegovini, Caritas Švicarske je 
prisutan od 1993. godine, fokusirajući se danas na održivo stvaranje prihoda, obrazovanje, ublažavanje posljedica klimatskih 
promjena i migracije.

Trenutno, Caritas Švicarske u Bosni i Hercegovini usko sarađuje sa više od 40 gradova i opština/općina, provodeći šest projekata u 
područjima kao što su povećanje prihoda i zapošljavanja, socijalna inkluzija, migracije te energetska efikasnost. Ovi projekti, 
osmišljeni za poticanje lokalne ekonomije i povećanje prihoda, doprinose stvaranju perspektivnije budućnosti, posebno za 
marginalizovane grupe.

NIRAS
NIRAS je međunarodna konsultantska kompanija sa sjedištem u Danskoj, s globalnom mrežom koja obuhvata 51 ured i zapošljava 
2.700 stručnjaka koji svojim savjetima i inovativnim rješenjima doprinose u različitim sektorima kao što su infrastruktura, javna 
komunalna preduzeća, okoliš, energija, planiranje, socioekonomija, menadžment, IT i međunarodni konsalting za održivi razvoj. 

NIRAS ima više od 7.000 projekata u 100 zemalja. U Bosni i Hercegovini, NIRAS je trenutno angažovan ne samo na projektu „LER u 
BiH“, već i na projektu podrške civilnom društvu koji finansira Švicarska. Takođe, NIRAS je nedavno pružao tehničku pomoć za 
projekte Evropske komisije i SIDA projekte.


